
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
   1․ Իրավական ակտի ընդունման անհրաժեշտությունը (նպատակը)
       Սույն որոշման ընդունման նպատակն է ապահովել «Սննդամթերքի անվտանգության պետական վերահսկողության մասին» օրենքի 21-րդ հոդվածի 1-ին մասի 14.1-ին կետով և Կառավարության 2024 թվականի փետրվարի 23-ի N 257-Ն որոշմամաբ սահմանված՝ պետական վերահսկողության ընթացքում ոչ սպանդանոցային մորթի հետևանքով ստացված կենդանական ծագման հումքի և մթերքի տեղափոխման և ոչնչացման ծախսերի ֆինանսավորումը։ 
	 2․ Կարգավորման հարաբերությունների ներկա վիճակը և առկա խնդիրները
«Սննդամթերքի անվտանգության պետական վերահսկողության մասին» օրենքի 21-րդ հոդվածի 1-ին մասի 14.1-ին կետի համաձայն՝ (...) Առգրավված ոչ սպանդանոցային մորթի հետևանքով ստացված կենդանական ծագման հումքի և մթերքի ոչնչացման հետ կապված ծախսերը կատարվում են տնտեսավարող սուբյեկտի միջոցների հաշվին, իսկ վերջինիս կողմից ծախսերը կատարելուց հրաժարվելու պարագայում՝ լիազոր մարմնի կողմից հետագայում գանձումը դատական կարգով իրականացվելու միջոցով: Ոչ սպանդանոցային մորթի հետևանքով ստացված կենդանական ծագման հումքի և մթերքի առգրավման և ոչնչացման կարգը սահմանում է Կառավարությունը:
2024 թվականի փետրվարի 24-ին ուժի մեջ է մտել Կառավարության «Ոչ սպանդանոցային մորթի հետևանքով ստացված կենդանական ծագման հումքի և մթերքի առգրավման և ոչնչացման կարգը սահմանելու մասին» N 257–Ն որոշումը, որով ոչ սպանդանոցային մորթի հետևանքով ստացված կենդանական ծագման հումքը և մթերքը ենթակա է առգրավման և ոչնչացման՝ այրման եղանակով ոչնչացումն իրականացնող կազմակերպության կողմից։
Ոչ սպանդանոցային կենդանական ծագման հումքի և մթերքի առգրավման դեպքում տեխափոխման և ոչնչացման ծառայությունների ձեռքբերման նպատակով «Գնումների մասին» ՀՀ օրենքի 15-րդ հոդվածի 6-րդ մասի հիման վրա երկու չափաբաժնով կազմակերպվել է ՎԱ-ՍԱՏՄ-ԳՀԾՁԲ-24/25 ծածկագրով գնման ընթացակարգը, որի արդյունքում «Վեյսթ Սայքլ» ՓԲԸ-ի («Էկոպրոեկտ» ՍՊԸ-ի հետ կոնսորցիում պայմանագրով) հետ կնքվել է պայմանագիր 69 225 000 ՀՀ դրամ ընդհանուր արժեքով (ներառյալ ԱԱՀ-ն), որից 35,100,000 ՀՀ դրամը բաժին է ընկնում 1-ին չափաբաժնին՝ տեղափոխման ծառայություններին, իսկ 34 125 000 ՀՀ դրամը բաժին է ընկնում 2-րդ չափաբաժնին՝ ոչնչացման ծառայություններին:
Վերոգրյալից ելնելով՝ անհրաժեշտություն է առաջացել ոչ սպանդանոցային մորթի հետևանքով ստացված կենդանական ծագման հումք և մթերք հայտնաբերելուն ուղղված վերահսկողության դեպքում օրենսդրությամբ նախատեսված անհրաժեշտ միջոցառումներ իրականացնելու համար նախատեսել համապատասխան ֆինանսական միջոցներ և գնման ընթացակարգում հաղթող ճանաչված և գնման պայմանագիր կնքած ընկերության հետ համաձայնագիր կնքելու միջոցով իրականացնել առգրավված կենդանական ծագման հումքի և մթերքի տեխափոխում և ոչնչացում:
[bookmark: _GoBack]Այս առումով առաջարկվում է ՀՀ կառավարության պահուստային ֆոնդից 69,225.0 հազ. դրամ հատկացնել 2024 թվականի պետական բյուջեով ՀՀ վարչապետի աշխատակազմի կողմից իրականացվող՝ 1213 «Տեսչական վերահսկողության ծրագիր» ծրագրի 11016 «Ոչ սպանդանոցային մորթի հետևաքով ստացված կենդանական ծագման հումքի տեղափոխման և ոչնչացման ծառայություններ» միջոցառմանը: 
3․  Ակնկալվող արդյունքները.
Նախագծի ընդունման արդյունքում կապահովվի ՀՀ կառավարության 2024 թվականի փետրվարի 23-ի N 257–Ն որոշմամբ նախատեսված գործողությունների իրականացումը, այն է՝ ոչ սպանդանոցային մորթի հետևանքով ստացված կենդանական ծագման հումքի և մթերքի առգրավում և ոչնչացում, որով կապահովվի շուկայում անվտանգ կենդանական ծագման հումքի և մթերքի շրջանառություն, որն էլ իր հերթին կհանգեցնի բնակչության կյանքին և առողջությանը սպառնացող վտանգների նվազեցմանը:
4. Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ վարչապետի աշխատակազմի կողմից: 
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունման դեպքում ՀՀ կառավարության պահուստային ֆոնդից կհատկացվի 69,225.0 հազ. դրամ:  
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
	Ներկայացվող նախագիծը չի բխում համապատասխան ռազմավարական փաստաթղթերից։
